
Долзарблиги: Тиббиѐт тараққиѐти инсоният тараққиѐтига чамбарчас боғлик 

равишда ривожланиб келаѐтганлигига қарамай кўплаб тиббий муаммолар ўз 

ечимини кутмоқда. Ана шундай долзарб муаммолардан бири юмшоқ тўқималар 

саркомаси (ЮТС) хасталигидир. ЮТСнинг муаммоли жиҳати шундан иборатки, бу 

касалликнинг хилма-хиллиги ва шу билан бирга касалликни аксарият ѐшларда 

учраши, агрессив кечиши, тез авж олиши, узоқ метастазлар бериши, тез 

қайталаниши ва даво натижаларининг кам наф беришидир [1, 2]. ЮТС камѐб 

ўсмалар гуруҳи ҳисобланиб, катталар саратон касалликлари ичида 1% ни, 

болаларда эса 15% ни ташкил этади [3, 4]. Қўл-оѐқ, ички аъзолар, тана ва 

ретроперитонеал бўшлиқ энг кўп учрайдиган жойлар бўлиб, барча ҳолатларнинг 

70% ни ташкил этади [4, 5]. Саркомалар организмдаги барча мезенхимал 

тўқималаридан келиб чиқадиган кенг оила ҳисобланиб, таркибига ѐғ, мушак, 

фиброз, тоғай ва суяк каби бир қатор тўқималарнинг патологиялари кириб кетади. 

Саркомалар хилма-хил бўлиб етмишдан ортиқ тури мавжуд [6]. Тарихий 

таснифларга кўра, суяк ва юмшоқ тўқима саркомалари молекуляр таснифига кўра 

иккита гуруҳга бўлинган: генетик мураккаб, кучли мутацияланувчи, мураккаб 

кариотипли ҳамда битта касалликка хос транслокацияни ўтказган, мутация ѐки 

амплификацияланган нисбатан тинч геномик фонли турларидир [7]. ЮТС деярли 

ҳар қандай анатомик жойларда, шу жумладан оѐқ қўлларда (60% ҳолларда), кўкрак 

қафаси, қорин, ретроперитонеал бўшлиқ, бош ва бўйинда пайдо бўлиши мумкин. 

Жаҳон соғлиқни сақлаш ташкилотининг таснифига мувофиқ 50 дан ортиқ 

гистологик кичик турлари аниқланган бўлиб, уларнинг ҳар бири ўзига хос 

биологик ва клиник хусусиятларга эга [8,9]. ЮТС барча саратон касалликлари 

ичида 1% ни ташкил этиб, 60% ҳолатларда қўл-оѐқларда кузатилади [10,11]. 

Оѐқларда қўлларга нисбатан кўпроқ кузатилиб, нисбати 4:1 ни ташкил этади 

[12,13]. Тадқиқодларга кўра, ЮТС билан касалланиш даражаси 100 000 аҳолига 

2,49-5,87 ни ташкил қилади ва ташҳисдан кейинги 5 йиллик яшовчанлик 

кўрсаткичи 55,5-56,5% ни ташкил қилади [14, 15]. Бироқ кечки босқичлардаги 

ЮТС билан касалланган беморларнинг 5 йиллик яшовчанлик кўрсаткичи кескин 

пасаяди яъни 27,2% ни ташкил этади [14]. Бундан ташқари, ЮТС билан 

касалланган беморларнинг 40-50% да узоқ метастазлар ривожланади [16]. 

Юқоридаги фикрлардан кўриниб турибдики, ЮТС бутун мамлакатлар ўртасидаги 

долзарб муаммо бўлишига қарамай, кам ўрганилган ва кўплаб илмий изланишлар 

талаб қиладиган касалликдир. 

Тадқиқот мақсади: Ўзбекистонда юмшоқ тўқима саркомалари билан 

касалланган беморларнинг ўртача ёш кўрсаткичларини ўрганиш 

Материал ва усуллар: Бизнинг ўтказилган ушбу илмий ишимиз 2015-2022 

йил давомида Республика ихтисослаштирилган онкология ва радиология илмий-

амалий тиббиѐт маркази унинг филиалларида стационар даволанган 3700 нафар 

беморлар бўлиб ҳисобланади.  Ушбу беморлардан аѐллар 2109 (57%) нафарини, 

1591 нафарини (43%) эса эркак кишилар ташкил этди. Илмий ишимиз 19 ѐшдан 75 

ѐшгача бўлган беморларда текшириш ишлари олиб борилди. Тадқиқот мақсадига 

муофиқ беморларнинг ўртача ёш кўрсаткичи ўрганилиб чиқилди. 

Натижа: Текширувларга кўра, юмшоқ тўқима саркомалари билан касалланган 

беморларнинг ўртача ёш кўрсаткичи 2015 йилда 52.8, 2016 йилда 54.2, 2, 2017 

йилда 53.5, 2018 йилда 54.3, 2019 йилда 54.8 ташкил этса, охирги уч йилга келиб 

эса бу кўрсаткичлар хусусан 2020 йилда 56.1, 2021 йилда 57.8 ва 2022 йилда 56.4 

ни ташкил этган.  

Хулоса қилиб шуни айтиш мумкинки, юмшоқ тўқима саркомалари билан 

касалланишнинг ўртача ёш кўрсаткичи охирги уч йилда кескин ошганлигини 

кўришимиз мумкин. Бу эса 50 ёшдан юқори аҳолини юмшоқ тўқима саркомаси 

профилактикаси учун ўтказиладиган скрининг учун асосий омил бўлиб 

ҳисобланади.  

